
Хулоса ўрнида шуни алоҳида қайд этиш лозимки, Носириддин Тусий
ижтимоий соҳа, мусиқашунослик, минерология ва тиббиёт ҳақида бир қанча
асарлар яратган қомусий, энциклопедик алломадир. У ҳар доим очиқ дунёқарашга,
теран илм ва тафаккурга эга шахсиётдир. Носириддин Тусий ақидасига кўра, илмий
билимлар инсонларни бахтли этиш учун олиб борувчи йўлдир. Бу даражага
эришиш учун инсонлар кенг ва теран илмий яратувчанликка эга бўлиши лозим.
Тусийни ўзи бу соҳада барчага намуна ҳисобланади.

ҲАРАКАТЛАР СТРАТЕГИЯСИ – ЁШЛАР ИНТЕЛЛЕКТУАЛ
САЛОҲИЯТИНИНГ ИЖТИМОИЙ-МАДАНИЙ ОМИЛИ СИФАТИДА
Азизбек Исомиддинов Абдумажидович
ФХТХҚТУМОИ ўқитувчиси
Аннотация:Мазкур мақолада ёшлар интеллектуал салоҳиятини юксалтиришда
Ўзбекистон Республикасини янада ривожлантириш бўйича Ҳаракатлар стратегиясининг
ўрни илмий ўрганилган. Жамиятдаги ислоҳотлар ёшлар интеллектуал салоҳиятини
ижтимоий-маданий омилларни амалга оширишга асос бўлиши ижтимоий-фалсафий
таҳлил қилинган.
Калит сўзлар. Ёшлар, интеллектуал салоҳият, ижтимоий-маданий омиллар,
Ҳаракатлар стратегияси, янги тараққиёт босқичи, маданий қадрият, таълим-тарбия.
СТРАТЕГИЯ ДЕЙСТВИЙ КАК СОЦИОКУЛЬТУРНЫЙ ФАКТОР
ИНТЕЛЛЕКТУАЛЬНОГО ПОТЕНЦИАЛА МОЛОДЕЖИ.
Азизбек Исомиддинов Абдумажидович
преподаватель в ФИНОО

Аннотация:В данной статье рассматривается роль Стратегии дальнейшего
развития Республики Узбекистан в повышении интеллектуального потенциала молодежи.
Социально-философский анализ преобразований общества как основа реализации
социокультурных факторов интеллектуального потенциала молодежи.
Ключевые слова: Молодежь, интеллектуальный потенциал, социокультурные
факторы, стратегия действий, новый этап развития, культурные ценности, образование.
STRATEGY OF ACTIONS AS A SOCIO-CULTURAL FACTOR OF YOUTH’S
INTELLECTUAL POTENTIAL.
Azizbek Isomiddinov Abdumajidovich
is a teacher at the FMSXKUM
Annotation:The article explores the role of the Strategy for Further Development of the
Republic of Uzbekistan in enhancing the intellectual potential of young people. The sociophilosophical analysis of the reforms of society as a basis for the implementation of socio-cultural
factors of the intellectual potential of young people.
Keywords: Youth, intellectual potential, socio-cultural factors, Strategy of action, new
stage of development, cultural values, education.
Бугунги глобаллашув даврида соғлом, юксак маънавиятли ёшларни
тарбиялашга интилиш инсоният олдида турган долзарб вазифа бўлиб қолмоқда.
Ўзбекистон Республикасининг Президенти Шавкат Мирзиёев таъкидлаганидек,
“Маълумки, ёш авлод тарбияси ҳамма замонларда ҳам муҳим ва долзарб аҳамиятга
эга бўлиб келган. Аммо биз яшаётган XXI асрда бу масала ҳақиқатан ҳам ҳаёт-мамот
масаласига айланиб бормоқда.
“Тарбия қанча мукаммал бўлса, халқ шунча бахтли яшайди”, дейди
донишмандлар. Тарбия мукаммал бўлиши учун эса бу масалада бўшлиқ пайдо
бўлишига мутлақо йўл қўйиб бўлмайди” [1.505]. Чунки, бугунги ёшлар эртанги
Ўзбекистоннинг келажаги ва тақдирини белгилаб берувчи кучдир.
Тараққиётнинг янги босқичида ёшлар таълим-тарбияси, уларнинг
маънавиятини юксалтириш соҳасидаги ислоҳотларнинг тизимли, босқичма-босқич
амалга оширишга алоҳида эътибор берилди. Хусусан, 2016 йил 14 сентябрда янги
таҳрирда қабул қилинган “Ўзбекистон Республикасининг ёшларга оид давлат
сиёсати тўғрисида”ги Қонунда ёшларга оид давлат сиёсатининг мазмун-моҳияти,
унинг асосий принциплари ва йўналишлари белгилаб берилди. Бу ўз навбатида
ёшлар интеллектуал салоҳиятини оширишнинг ҳуқуқий ҳамда ижтимоий-маданий
омилларини асослаб беради.
Ўзбекистон Республикаси Президентининг “Ўзбекистон Республикасини
янада ривожлантириш бўйича Ҳаракатлар стратегияси тўғрисида”ги Фармони
қабул қилинди. Бу жамиятни модернизациялаш жараёнида ёшлар интеллектуал
салоҳиятини ижтимоий-маданий омилларини ҳаётга тадбиқ этиш эҳтиёжидан
келиб чиқаради.

Янги тараққиёт босқичида жисмоний соғлом ва маънавий баркамол авлодни
тарбиялаш давлат сиёсатининг устувор йўналишидир. Жумладан, 2017 йил 7
февралдаги “Ўзбекистон Республикасини янада ривожлантириш бўйича Ҳаракатлар
стратегияси тўғрисида”ги Фармонида белгиланганидек, “жисмонан соғлом, руҳан ва
ақлан ривожланган мустақил фикрлайдиган, Ватанга содиқ, қатъий ҳаётий нуқтаи
назарга эга ёшларни тарбиялаш, демократик ислоҳотларни чуқурлаштириш ва
фуқаролик жамиятини ривожлантириш жараёнида уларнинг ижтимоий
фаоллигини ошириш”, шунингдек, “ёш авлоднинг ижодий ва интеллектуал
салоҳиятини қўллаб-қувватлаш ва рўёбга чиқариш...”[2.26] ёшлар интеллектуал
салоҳияти ижтимоий-маданий омилларини долзарб эканлигини англатади.
Ёшлар интеллектуал салоҳиятини ижтимоий-маданий омиллари уларнинг
ақлий меҳнати, яъни интеллектуал салоҳиятини ишга солиш, ёшларнинг жамият
учун зарур маданий қадриятни вужудга келтиради. Бундай ижтимоий-маданий
омиллар натижасида вужудга келган маданий қадриятлар ўз навбатида шу жамият
учун инсон капиталини муҳим эканлиги кўрсатади.
Жамиятдаги инсон капиталини муҳимлиги ёшларни ақл тизимининг бугунги
ҳолати, ёшлар ҳаётининг маълум бир давр босқичида ёшлар интеллектуал
фаолиятини самарадорлигини баҳолаш учун ижтимоий-маданий омилларининг
самарадорлиги билан ўлчанади.
Ёшлар интеллектуал салоҳиятининг ижтимоий-маданий омилларини
ривожлантириш Ҳаракатлар стратегиясида белгиланган устувор йўналишлар
мақсадидан ҳам маълум. Чунки Ҳаракатлар стратегиясини ҳаётга тадбиқ этилиши
интеллектуал авлоднинг салоҳиятига боғлиқ бўлиб қолади. Салоҳият –
истеъдоднинг бир тури бўлиб, инсоннинг муайян тарзда ўз илҳомини қабул
қилишга тайёрлангандан сўнг юз берадиган сифат [3.502] деб таърифланади. Ушбу
муҳим стратегик вазифани ҳал қилиш ҳозирги кунда кўп жиҳатдан оила, маҳалла,
умумтаълим муассасалари ва фуқаролик жамияти институтларининг биргаликда
самарали фаолият олиб боришини талаб этади. Ўсиб келаётган ёш авлоднинг ҳар
томонлама камол топиши ва бахтли яшаши учун барча масъулдир. Таъкидлаш
лозимки, мамлакатимизда фуқаролик жамиятини барпо этиш орқали “Кучли
давлатдан-кучли фуқаролик жамияти сари” тамойилини ҳаётга татбиқ этиш
ижтимоий-маданий омилнинг бошланғич нуқтасидир.
Ёшлар интеллектуал салоҳиятини ижтимоий-маданий омили – бу ақл ва
идрок тизимининг янги даражасига ўтиш учун зарур бўлган воқеликнинг ўзига хос
акси, сифат жиҳатдан янги элементлар ва функциялар тизимини англаб
етилишидир. Шу билан бирга ўзига хос бўлган воқеликда ўз вазифасини фукционал
жиҳатдан тўғри баҳолай олиш ҳамдир.
Ёшлар интеллектуал салоҳиятни оширишнинг ўзига хос ижтимоий-маданий
омиллари мавжуд бўлиб, бу омиллар ичида таълим-тарбия етакчилик қилади.
Чунки шахсдан, хусусан, ёшлардан ўз истеъдод ва иқтидорини намойиш этиши учун
барча
шарт-шароитларни
таълим-тарбия
яратиб
беради.
Дарҳақиқат,
тараққиётнинг янги босқичида бутунлай янгича шарт-шароит ва муҳитда камол

топган ёш авлод вакиллари катта ҳаётга йўлланма олмоқда. Шунингдек, аҳолининг
асосий қисмини ташкил этадиган ёшларнинг ҳали тўла ечилмаган муаммоларини
интеллектуал салоҳият билан ечиш, соғлом ва баркамол авлодни тарбиялаш,
таълим тизимини тубдан такомиллаштириш ҳамда жамиятнинг ижтимоиймаданий юксалтириш асосий вазифасидир. Ёшлар тарбияси фақат мактабда ёки
оилада эмас, балки бутун жамият олдидаги ўта стратегик ва зарурлик жиҳатидан
муҳим мақсад ҳисобланади.
Яна Ҳаракатлар стратегиясида белгиланадики, “...таълим муассасалари, ёшлар
ва бошқа ташкилотларнинг самарали фаолиятини ташкил этиш” ёшларнинг
таълим-тарбиясига берилган катта эътибор уларнинг зиёлилик даражаси, одобахлоқи, зукколиги, ҳаракатчанлиги ва шижоати, ўзгаришларга тайёрлиги - жамият
тараққиётининг янги босқичи даражасини белгилашлиги билан аҳамиятлидир.
Шундай экан, ёшлар ва жамият тараққиёти ўзаро боғланган ва узвийлик касб этган
ижтимоий-маданий воқелик бўлиб, ёшлар онгида ва қалбидаги интилишини тўғри
йўналтириш муҳим ҳисобланади. Бу ўз навбатида ёшларнинг интилишлари, ўз
орзулари билан бевосита жамиятнинг келажакдаги ривожланиш омилларини ҳам
белгилаб беради.
Тараққиётнинг янги босқичида ёшлар интеллектуал салоҳиятини ошириш
учун давлат сиёсати даражасидаги ҳаракати ўз самарасини бермоқда. Ҳозирда
тизимли равишда давлат ва шахс, давлат ва фуқаролик жамияти, давлат ва оила
устуворлиги ҳамда ҳимояси, давлат ва таълим-тарбия, давлат ва аҳоли саломатлиги,
давлат ва хотин-қизлар, давлат ва ёшлар каби ўзаро алоқадор ижтимой-маданий
воқеаларнинг изчил, ҳамнафас ва бир-бирини тўлдирувчи ижтимоий-маданий
категориялари ривожланмоқда. Шу билан бирга, давлат ўз сиёсатини амалга
оширар экан, табиий равишда, ёшлар қатламини унинг таянчи ва истиқболини
белгилаб берувчи асос сифатида қабул қилади. Натижада, ёшлар интеллектуал
салоҳиятини ошириш давлатнинг энг муҳим ижтимоий-маданий қадриятига
айланади.
Демак, ёшлар интеллектуал салоҳиятини ижтимоий-маданий омилларини
Ҳаракатлар стратегияси билан ўзаро алоқадорлиги демократик ҳуқуқий давлат
қуриш ва шахс эркинлигини таъминлашнинг устувор вазифаси бўлади. Бу борадаги
ҳар бир устувор йўналишлар ёшларнинг ўз куч-қуввати, билими, салоҳияти, идроки
ҳамда журъатини кучайтиришга қаратилган давлат сиёсати билан интеграшув
хусусиятига эгадир. Ўзбекистон тараққиётининг янги босқичида ёшлар
интеллектуал
салоҳиятининг
ижтимоий-маданий
омиллари
Ҳаракатлар
стратегиясидаги
устувор
вазифалар
билан
қуйидаги
жараёнларда
ижтимоийлашади;
Биринчидан,
Ҳаракатлар
стратегиясининг
устувор
йўналишларида
белгиланган стратегик вазифаларни амалга ошириш учун ёшлар интеллектуал
салоҳиятини ижтимоий-маданий омилларини ўзига хос миллий моделини ишлаб
чиқиш;
Иккинчидан, ёшлар интеллектуал
салоҳиятини ижтимоий-маданий
омилларини ривожини таълим босқичларини барча даврига боғлаган ҳолда

ривожлантириш, ёшларнинг интеллектуал салоҳиятини ривожлантириш учун
таълим-тарбия даражасини янги босқичга кўтариш;
Учинчидан, ёшларнинг ижодий фаолиятини рағбатлантириш орқали
интеллектуал салоҳиятли ёшларни аниқлаш ва уларни моддий ва маънавий
рағбатлантириш кабилар Ҳаракатлар стратегиясини амалга оширишда муҳим
аҳамиятга эга ҳисобланади.
Хулоса қилиб, Республикамизда Ҳарактлар стратегиясини амалга оширувчи
катта куч ёшлар эканлигини ҳисобга олган ҳолда ёшлар интеллектуал салоҳияти
омилларини давлат сиёсати моҳиятига кўра ҳам миллий, ҳам умуминсоний
қадриятларга таянилган ҳолда амалга оширилиши кўзланган мақсадга эришишга
асос бўлади.
Ёшлар интеллектуал салоҳиятини омиллари, хусусан, таълим-тарбия билан
юксалтириш ёшлар маънавияти, дунёқарашига алоқадор бўлган жараёнда
шаклланади. Шу маънода, таълим-тарбия ҳақиқий маънавият ўчоғида, мафкуравий
тарбия омили ва муҳитида юксалади. Тарбия шаклларини амалга оширишнинг энг
муҳим омили аввало ота-оналарнинг маънавий билим савиясини ошириш, уларда
соғлом тафаккур ва замонавий дунёқарашни шакллантириш орқали амалга ошади.
Ёшлар интелектуал салоҳиятининг ижтимоий-маданий омилларини Ҳаракатлар
стратегиясида белгиланган устувор йўналишлар билан боғлиқлиги давлат ва
жамият тараққиёти асосини белгилайди. Жамиятда соғлом эътиқод ва замонавий
ёшлар дунёқарашини шакллантира олсаккина, ёшлар интеллектуал салоҳиятини
тўғри йўналтирган бўламиз.
Ҳаракатлар стратегияси ижтимоий-маданий тараққиётда ёшларни тўлақонли
иштирок этишлари, таълим-тарбия тизимига оид амалга оширилаётган
ислоҳотларда ёшлар интеллектуал салоҳиятини амалга оширишнинг муҳим
механизми бўла олади.

